
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কথা
২১



“কোথা গো বনবাসী বনের শেষ,

 কোশলে যাব কোন্ মুখে!”

শুনিয়া রাজা কহে, “অভাগা দেশ,

 সেথায় যাবে কোন্ দুখে?”

পথিক কহে “আমি বণিকজাতি,

 ডুবিয়া গেছে মাের তরী।

এখন্ দ্বারে দ্বারে হস্ত পাতি

 কেমনে রব প্রাণ ধরি।

করুণা-পারাবার কোশলপতি

 শুনেছি নাম চারিধারে,

অনাথনাথ তিনি দীনের গতি,

 চলেছে দীন তাঁরি দ্বারে।”

শুনিয়া নৃপসুত ঈষৎ হেসে

 রুধিলা নয়নের বারি,

নীরবে ক্ষণকাল ভাবিয়া শেষে

 কহিলা নিশ্বাস ছাড়ি,—

“পান্থ যেথা তব বাসনা পূরে

 দেখায়ে দিব তারি পথ।

এসেছ বহু দুখে অনেক দূরে

 সিদ্ধ হবে মনােরথ।”





বসিয়া কাশীরাজ সভার মাঝে;

 দাঁড়াল জটাধারী এসে।

		 এই পাতা শেষ সম্পাদিত হয়েছে ১৪:০২টার সময়, ৭ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

